
	1. ՀՀ Սյունիքի մարզպետարան

	11.03.2021թ.

	
	N 01 //01602-2021

	  Առաջարկություններ և դիտողություններ չկան
	Ընդունվել  է  ի գիտություն

	2. Պետական գույքի կառավարման կոմիտե

	16.03.2021թ.

	
	N 01/11.6/1675-2021

	1.Նախագծի նախաբանում «մասերը» բառից հետո անհրաժեշտ է լրացնել «՝ Հայաստանի Հանրապետության կառավարությունը» բառերը։
2.Նախագծի նախաբանում նշված «5-րդ և 7-րդ մասերը» բառերն առաջարկում եմ փոխարինել «7-րդ մասը» բառով, քանի որ «Կառավարչական իրավահարաբերությունների կարգավորման մասին» ՀՀ օրենքի 5-րդ հոդվածի 5-րդ մասը վերաբերում է պետական մարմնին, օրենսդրությամբ նախատեսված դեպքերում նաև ենթակա պետական մարմնին գույք հանձնելուն (ամրացնելուն), մինչդեռ Նախագծով որևէ պետական կամ ենթակա պետական մարմնի գույք չի ամրացվում։
3. Հաշվի առնելով, որ Գորայք համայնքը հանդիսանում է ՀՀ Սյունիքի մարզի համայնք, ուստի անհրաժեշտ է Նախագծի վերնագրում և Նախագծի 1-ին կետում «մարզպետարանի» բառը փոխարինել «մարզի» բառով։
4. Նկատի ունենալով, որ «Պետական գույքի կառավարման մասին» ՀՀ օրենքի 25-րդ հոդվածի 1-ին մասի համաձայն՝ պետական գույքի նվիրատվությունը կամ նվիրաբերությունը պետք է լինի նպատակային, արդյունավետ և լուծի որոշակի տնտեսական կամ սոցիալական խնդիրներ, հետևաբար Նախագծի 1-ին կետում «համայնքին» բառից հետո առաջարկում եմ լրացնել «՝ վերջինիս կարիքների համար օգտագործելու նպատակով» բառերը։
5. Նախագծի 1-ին կետում անհրաժեշտ է լրացնել նաև Գորայք համայնքին նվիրվող տրանսպորտային միջոցի հաշվառման համարանիշը և հաշվեկշռային արժեքը։
6.Նախագծի 2-րդ կետի «աշխատանքները» բառից հետո անհրաժեշտ է լրացնել «՝ պայմանագրում նախատեսելով նաև, որ սույն որոշման 1-ին կետում նշված գույքի պետական հաշվառման հետ կապված ծախսերն իրականացվելու են Հայաստանի Հանրապետության Սյունիքի մարզի Գորայք համայնքի միջոցների հաշվին» բառերը։

	1. Ընդունվել է, կատարվել է համապատասխան փոփոխությունը:
2. Ընդունվել է, կատարվել է համապատասխան փոփոխությունը:
3. Ընդունվել է, կատարվել է համապատասխան փոփոխությունը:
4. Ընդունվել է, կատարվել է համապատասխան փոփոխությունը:
5. Պետական եկամուտների կոմիտեի կողմից տրամադրված հայտարարագրում չի երևում ավտոմեքենայի հաշվառման համարանիշը, իսկ մեքնենան չի մտցվել ՏԿԵՆ հաշվեկշիռ:
6. Ընդունվել է, կատարվել է համապատասխան փոփոխությունը:


	3. ՀՀ ֆինանսների նախարարություն
	08.04.2021թ.

	4. 
	N 01/11-1/5223-2021

	Նախագծի հիմնավորման համաձայն՝ քաղաքացի Պետրոսյան Կարենը 2020 թվականի նոյեմբերի 8-ի դիմումով Պետական եկամուտների կոմիտեի Արարատյան մաքսատանը խնդրել է ՀՀ կառավարության 2020 թվականի հոկտեմբերի 5-ի թվականի N 1638-Ն որոշման համաձայն՝ թույլ տալ 05100022/161120/0024867 տարանցիկ հայտարարագրով ներմուծված գույքը ձևակերպել «Հրաժարում հօգուտ պետության» ընթացակարգով և հանձնել Տարածքային կառավարման և ենթակառուցվածքների նախարարությանը՝ ՀՀ Սյունիքի մարզի Գորայք համայնքին նվիրելու նպատակով: 
Այս կապակցությամբ հարկ է նկատի ունենալ, որ ՀՀ կառավարության 2020 թվականի հոկտեմբերի 5-ի թվականի N 1638-Ն որոշման 1-ին կետի համաձայն՝ 2020 թվականի սեպտեմբերի 27-ից մինչև ՀՀ կառավարության 2020 թվականի սեպտեմբերի 27-ի թիվ 1586-Ն որոշմամբ Հայաստանի Հանրապետությունում հայտարարված ռազմական դրության գործողության ավարտը ՀՀ պաշտպանության, ՀՀ արտակարգ իրավիճակների, ՀՀ բարձր տեխնոլոգիական արդյունաբերության, ՀՀ առողջապահության նախարարությունների կամ այլ պետական մարմինների կողմից, իսկ ռազմական դրության գործողության ավարտից հետո մինչև 2021 թվականի դեկտեմբերի 31-ը տարերային աղետների և այլ արտակարգ իրավիճակների հետևանքների վերացման համար ՀՀ արտակարգ իրավիճակների, ՀՀ տարածքային կառավարման և ենթակառուցվածքների և ՀՀ առողջապահության նախարարությունների կողմից «հրաժարում՝ հօգուտ պետության» մաքսային ընթացակարգով հայտարարագրված ապրանքները, ինչպես նաև «Մաքսային կարգավորման մասին» ՀՀ օրենքի 145-րդ հոդվածի 2-րդ մասին համապատասխան՝ նշված նախարարությունների կամ այլ պետական մարմինների կողմից ՀՀ պետական եկամուտների կոմիտե ներկայացված՝ նույն որոշմանը հղում պարունակող դիմումում նշված լինելու դեպքում նաև այլ անձանց կողմից նույն մաքսային ընթացակարգով հայտարարագրված ապրանքները բացթողումից հետո հատկացնել, համապատասխանաբար, ՀՀ պաշտպանության նախարարությանը, ՀՀ արտակարգ իրավիճակների նախարարությանը, ՀՀ բարձր տեխնոլոգիական արդյունաբերության նախարարությանը, ՀՀ առողջապահության նախարարությանը կամ այլ պետական մարմնի՝ «Մաքսային կարգավորման մասին» Հայաստանի Հանրապետության օրենքի 145-րդ հոդվածի 2-րդ մասի երկրորդ պարբերության պահանջները պահպանելով:
Այսինքն, վկայակոչված որոշման կիրառման շրջանակն առաջին հերթին սահմանափակված է ներմուծվող ապրանքների օգտագործման նպատակով, այն է՝ տարերային աղետների և այլ արտակարգ իրավիճակների հետևանքների վերացում, ապա նաև ստացող սուբյեկտով՝ ՀՀ պաշտպանության նախարարություն, ՀՀ արտակարգ իրավիճակների նախարարություն, ՀՀ բարձր տեխնոլոգիական արդյունաբերության նախարարություն, ՀՀ առողջապահության նախարարություն կամ այլ պետական մարմին:
Այս համատեքստում ՀՀ Սյունիքի մարզի Գորայք համայնքին խնդրո առարկա մարդատար մեքենան նվիրելու պայմանն ի սկզբանե չէր կարող հիմք հանդիսանալ վերոնշյալ որոշման ուժով մաքսային ձևակերպումներն իրականացնելու համար, ուստի և վկայակոչված պատճառաբանությունը չի կարող նաև դրվել սույն Նախագծի ընդունման հիմքում: 
Ելնելով վերոգրյալից՝ առաջարկում ենք ՀՀ տարածքային կառավարման և ենթակառուցվածքների նախարարությանն ամրացված 2005 թվականի արտադրության MERCEDES SPRINTER մակնիշի մարդատար մեքենայի հետագա տնօրինման հարցը քննարկել ընդհանուր առաջնահերթությունների և պետական գույքի կառավարման հարաբերությունները կարգավորող իրավակարգավորումների շրջանակներում:

